
మన్నారుదాసవిలాసము











		
నెవ్వరికి దెల్పి యీ కార్య మిప్పు డేను

సంఘటింపఁగఁ జేయుదు సరవి ననును.

	వ.	
మఱియును.

	సీ.	
మొనబంట మడుపులు మోహంబుతో నొక్కి

        సగముఁ బ్రేమ నొసంగుఁ జాన యెపుడొ!

మోము మోమునఁ జేర్చి ముద్దుబెట్టుచుఁ దేట

        మోవితేనె నొసంగు ముదత యెపుడొ!

ఓరి! రారా యని యొయ్యారి నుదుటను

        దిలకంబుఁ దీరుగా దిద్దు నెపుడొ!

అరజాఱు పయ్యదయందంబుతోఁ గొమ్మ

        కులుకుగుబ్బల ఱొమ్ము గుమ్ము నెపుడొ!



	 







	తే.	
వింతవింతగు రతులను వేడ్కఁ గూడి

గళరవంబుల సొక్కించి కళల నంటి

భళిర! నాసామి! యనుచును బలుకరించి

ముచ్చ టెన్నఁడు దీర్చునో మోహనాంగి!

	సీ.	
బంగారుకుండల బాగు మీరినయట్టి

        పడఁతిగుబ్బలుఁ గేలఁ బట్టవలదె

పగడంపుతేటల సొగసు మీరిన యితి

        చక్కెరకెమ్మోవి నొక్కవలదె

పువ్వుదీఁగెను బోలు పొలఁతుకనెమ్మేను

        జెలువుగాఁ గౌఁగిటఁ జేర్పవలదె

[1]అద్దంబులను మించు నలివేణినిద్దంపు

        చెక్కిళ్ళుఁ గొనగోర జీరవలదె



	 







	తే.	
చేరఁదీయుచు లాలించి సారెసారె

చిగురుఁ బానుపుమీఁదఁ జౌసీతిగతుల

నలరువిలుకానికేళినిఁ జెలఁగి కూడి

మెలఁతతోఁ బ్రేమ నేవేళ మెలఁగవలదె!

	వ.	
అని యిట్లు మనంబున ఘనంబగు విరహభారంబున మీరియున్న

సమయంబున.

	↑ అందంబులను. క. అందంబులను

		 ఈ పేజీలో చివరి మార్పు 5 ఫిబ్రవరి 2021న 00:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

